
মাথা চপৰাই আছিলন্ত কতোক্ষণে॥ ১৩॥

ইমত বড়াৰ দেখোঁ ইমত বিলাই।

এতেকে কালত পৰে বড়া আন নাই॥

এহিমতে প্ৰিয় নানা আলাপ কৰিয়া।

দিবা ভাগ মানে দুয়ো আছন্ত বসিয়া॥ ১৪॥

গধূলি সময় ভৈল বোলন্ত ভাৰ্য্যাক।

পাছ ঘৰ আৱতায়ো আৰা ৰহিবাক॥

শুনিয়া ঘৰিণী তেতিক্ষণে আতাইলন্ত।

তাতে নিয়া বাসা তাৰা সবক দিলন্ত॥ ১৫॥

চাউল চৰু দিয়া পাছে কৰাইলা ভোজন।

অনন্তৰে তৈতে শুতিলন্ত তিনিজন॥

ৰজনী প্ৰভাত জানি পাছে উঠিলন্ত।

মাজি সমে বসি নানা কথা কহিলন্ত॥

ঘৰিণীয়ো গোসানীক সাদৰ কৰন্ত॥

মুৰে হাত ভৰি তৈল আপুনি দিলন্ত॥

নানাবিধ মধুৰ আলাপ কৰিলন্ত।

এহিমতে তিনিয়ো তহিতে ৰহিলন্ত॥ ১৭॥

ঘাঘৰি মাজিৰ আতিশয় ৰঙ্গ মন॥

মৎস্যে মাংসে দুয়োবেলা কৰান্ত ভোজন॥

দধি দুধ গুৱা পান দেন্ত অভ্যুদয়।

দিন চাৰি পাঁচ তথা আনন্দে আছয়॥১৮॥

একদিন বুঢ়া আতা ঘাঘৰি মাজিক।

বোলন্ত আমাক ঠাই দিয়োক খানিক॥

